ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԿԱԴԱՍՏՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը).
[bookmark: _GoBack]ՀՀ 2024 թվականի պետական բյուջեում վերաբաշխում ու ՀՀ կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու անհրաժեշտությունը պայմանավորված է ՀՀ Վճռաբեկ դատարանի                                   N ՎԴ/2157/05/19 որոշմամբ, ՀՀ Վարչական դատարանի կատարողական թերթի ու ՀՀ հարկադիր կատարումն ապահովող ծառայության որոշմամբ ՀՀ Կադաստրի կոմիտեից Գագիկ Համբարձումի Գրիգորյանին ապօրինի վարչարարությամբ պատճառված վնասի 38.400.000 (երեսունութ միլիոն չորս հարյուր հազար) ՀՀ դրամի չափով հատուցելու անհրաժեշտությամբ, ինչպես նաև ստեղծված իրավիճակում վերոնշյալ դատական ակտի կատարման հետևանքով քաղաքացուն վճարվելիք գումարը հետագայում «Արդշինբանկ» ՓԲԸ-ից բռնագանձելու նպատակով հայցադիմումի ներկայացման պետական տուրքի վճարման անհրաժեշտության (38.400.100*3%=1.152.000 ՀՀ դրամ): Միաժամանակ հայտնում ենք, որ ՀՀ 2024 թվականի պետական բյուջեով Կադաստրի կոմիտեին հատկացված բյուջետային ծախսերի տնտեսագիտական դասակարգման հոդվածների «Կառավարման մարմինների գործունեության հետևանքով առաջացած վնասների կամ վնասվածքների վերականգնում» հոդված 4851-ով առկա է 5,000.0 հազար դրամ ֆինանսական միջոցներ, ինչի արդյունքում վնասի փոխհատուցման և վերոգրյալ հայցադիմումի ներկայացման պետական տուրքի վճարման համար անհրաժեշտ է 34,552.0 հազար դրամ:
2. Կարգավորման հարաբերությունների ներկա վիճակը.
Թիվ ՎԴ/6893/05/15 վարչական գործով ՀՀ վարչական դատարանը 2017 թվականի հոկտեմբերի 23-ին վճռել է. «…ոչ իրավաչափ ճանաչել <<Արդշինինվեստբանկ>> ՓԲԸ-ի վարչության նախագահի 03.02.2012 թվականի թիվ 05-192 դիմումի հիման վրա 08.02.2012 թվականին կատարված Երևանի Ռիգայի փողոցի 126/4 շենք, 7 բնակարան հասցեում գտնվող բնակարանի և բազմաբնակարան շենքի հողամասի և ընդհանուր օգտագործման տարածքների նկատմամբ <<Արդշինինվեստբանկ>> ՓԲԸ-ի գրավի իրավունքի պետական գրանցումը:…»: Վճիռն օրինական ուժի մեջ է մտել 2018 թվականի դեկտեմբերի 12-ին:
Այնուհետև՝ 2019 թվականի մարտի 26-ին, Գագիկ Գրիգորյանը դիմել է ՀՀ վարչական դատարան՝ ընդդեմ ՀՀ կադաստրի կոմիտեի (երրորդ անձ՝ ՀՀ ֆինանսների նախարարություն)` Գագիկ Գրիգորյանին ապօրինի վարչարարությամբ պատճառված վնասը դրամական միջոցներով հատուցելու մասին վարչական ակտ ընդունելուն ՀՀ կադաստրի կոմիտեին պարտավորեցնելու պահանջով՝ հարուցելով թիվ ՎԴ/2157/05/19 վարչական գործը: Նշված վարչական գործի շրջանակներում ՀՀ վարչական դատարանը 2020 թվականի փետրվարի 26-ին վճռել է «…Անվավեր ճանաչել ՀՀ կադաստրի կոմիտեի ղեկավարի տեղակալի 13.03.2019 թվականի թիվ ԱՄ/1966-19 գրությունը և պարտավորեցնել ՀՀ կադաստրի կոմիտեին ընդունել վարչական ակտ՝ Գագիկ Համբարձումի Գրիգորյանին ապօրինի վարչարարությամբ պատճառված վնասը 38.400.000 (երեսունութ միլիոն չորս հարյուր հազար) ՀՀ դրամի չափով հատուցելու մասին:…»:
ՀՀ վերաքննիչ վարչական դատարանի 2021 թվականի հուլիսի 7-ի որոշմամբ ՀՀ կադաստրի կոմիտեի և ՀՀ ֆինանսների նախարարության վերաքննիչ բողոքները մերժվել են, և ՀՀ վարչական դատարանի 2020 թվականի փետրվարի 26-ի վճիռը թողնվել է անփոփոխ:
ՀՀ վճռաբեկ դատարանի 2020 թվականի հունվարի 31-ի որոշմամբ առանց քննության է թողնվել ՀՀ ֆինանսների նախարարության վճռաբեկ բողոքը, իսկ ՀՀ վճռաբեկ դատարանի 2023 թվականի հոկտեմբերի 2-ի որոշմամբ մերժվել է ՀՀ կադաստրի կոմիտեի վճռաբեկ բողոքը, և ՀՀ վերաքննիչ վարչական դատարանի 2021 թվականի հուլիսի 7-ի որոշումը թողնվել է անփոփոխ:
Վճիռն օրինական ուժի մեջ է մտել 2023 թվականի հոկտեմբերի 12-ին և ներկայումս Կադաստրի կոմիտեն՝ ի կատարումն վերը նշված վճռի, պարտավորություն ունի հատուցելու Գագիկ Համբարձումի Գրիգորյանին ապօրինի վարչարարությամբ պատճառված վնասը՝ 38.400.000 ՀՀ դրամի չափով:
[bookmark: _Hlk61771533][bookmark: _Hlk61772144]Միևնույն ժամանակ, թիվ ՎԴ/2157/05/19 վարչական գործի հանգամանքների հաշվառմամբ, մասնավորապես՝ վեճի առարկա անշարժ գույքի՝ «ԱՐԴՇԻՆԲԱՆԿ» ՓԲԸ-ի կողմից իրացված լինելու, դրա դիմաց գումար ստացված լինելու պարագայում, ՀՀ կադաստրի կոմիտեի կողմից ներկայումս նախապատրաստվում է հայցադիմումի նախագիծ՝ ընդդեմ «ԱՐԴՇԻՆԲԱՆԿ» ՓԲԸ-ի, (երրորդ անձինք՝ ՀՀ ֆինանսների նախարարություն, Գագիկ Գրիգորյան, «Նոր շենք» ԲՇՈԱԿ-ի սնանկության  գործերի կառավարիչ Լևոն Պետրոսյան)՝ պատասխանողից հօգուտ Կադաստրի կոմիտեի որպես վնասի փոխհատուցում՝ Գագիկ Գրիգորյանին վճարված 38.400.000 (երեսունութ միլիոն չորս հարյուր հազար) ՀՀ դրամը բռնագանձելու պահանջի վերաբերյալ:
«Պետական տուրքի մասին» ՀՀ օրենքի 9-րդ հոդվածի համաձայն՝ Հայաստանի Հանրապետության քաղաքացիական դատավարության օրենսգրքով սահմանված կարգով դատարաններ տրվող հայցադիմումների, դիմումների, դատարանի դատական ակտերի դեմ վերաքննիչ և վճռաբեկ բողոքների համար պետական տուրքը գանձվում է հետևյալ դրույքաչափերով.
1) առաջին ատյանի ընդհանուր իրավասության դատարան ներկայացվող, այդ թվում՝ վեճի առարկայի նկատմամբ ինքնուրույն պահանջներ ներկայացնող երրորդ անձի կողմից ներկայացվող հայցադիմումների համար`
ա. դրամական պահանջով՝ հայցագնի 3 տոկոսի չափով, բայց ոչ պակաս բազային տուրքի 6-ապատիկից և ոչ ավելի բազային տուրքի 25 000-ապատիկից: (…)
Ըստ այդմ, ՀՀ կադաստրի կոմիտեի վերոգրյալ հայցադիմումը Երևան քաղաքի առաջին ատյանի ընդհանուր իրավասության քաղաքացիական դատարան ներկայացնելու նպատակով անհրաժեշտ կլինի համապատասխան դատարան ներկայացնել 1.152.000 ՀՀ դրամ պետական տուրքի վճարումը հավաստող ապացույց:
   3. Ակնկալվող արդյունքը.
   ՀՀ 2024 թվականի պետական բյուջեում վերաբաշխում ու ՀՀ կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու արդյունքում ՀՀ Կադաստրի կոմիտեն կկատարի իր պարտավորությունները և վերոնշյալ դատական ակտի կատարման նպատակով քաղաքացուն վճարվելիք գումարը Արդշինբանկ ՓԲԸ-ից բռնագանձելու նպատակով հայցադիմում կներկայացնի Երևան քաղաքի առաջին ատյանի ընդհանուր իրավասության քաղաքացիական դատարան:
  4. Նախագիծը մշակվել է Կադաստրի կոմիտեի կողմից:
  5. Կապը ռազմավարական փաստաթղթերի հետ 
Նախագիծը չի բխում ռազմավարական փաստաթղթերից:
   6. «Հայաստանի Հանրապետության 2024 թվականի պետական բյուջեում վերաբաշխում ու Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Կադաստրի կոմիտեին գումար հատկացնելու մասին» ՀՀ կառավարության որոշման նախագծի ընդունումը ՀՀ 2024 թվականի պետական բյուջեում կհանգեցնի ծախսերի փոփոխության:
   7. «Հայաստանի Հանրապետության 2024 թվականի պետական բյուջեում վերաբաշխում ու Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Կադաստրի կոմիտեին գումար հատկացնելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
